
 
Stjórnarfundur Grænu orkunnar 19.9.2023 

 
Fundurinn fór fram í Ármúla 6, klukkan 10:00-11:15. Viðstödd voru Ágústa Loftsdóttir, Ásta 
Þorleifsdóttir, Egill Jóhannsson, Erla Sigríður Gestsdóttir, Guðmundur Ingi Þorsteinsson, Kristinn 
Bjarnason. Jón Björn Skúlason sat fundinn og Anna Margrét Kornelíusdóttir ritaði fundargerð. 
 

1. Skipulag Grænu orkunnar 
a. Samþykktir Grænu orkunnar og markmið – uppfærsla 

Markmið félagsins Uppfæra þarf samþykktir félagsins, svo sem heimilisfang þess, nöfn 
ráðuneyta er tilnefna fulltrúa í stjórn og ekki síst yfirfara markmið GO. ESG benti á að GO 
hefði löngum verið vettvangur um orkuskipti, ekki samgöngur og rætt var um þörf fyrir 
stefnumótunarfund. Þótt mest hafi verið fjallað um orkuskipti á landi hafa mest sóttu 
viðburðir GO varðað orkuskipti á sjó og í flugi. Undanfarin ár hefur umræðan aukist um 
orkuskipti á framkvæmda-stöðum en einnig innan athafnasvæða hafna og flugvalla en þar 
eru tæki af ýmsu tagi og stærðum sem löngum hafa nýtt olíu. Dæmi: sendibílar, 
strætisvagnar, valtarar, vörubílar, gröfur, o.s.frv. 

Mælikvarðar á árangur EJ lagði til að skoða mætti meðal annars hvaða mælikvarðar eru 
notaðir á árangur GO. Markmið félagsins hafa fyrst og fremst verið áherslur í starfi þó litið 
hafi til hlutfalls vistvænna orkugjafa í samgöngum en einnig hlutfalls hreinorkubíla í 
bílaflotanum (í heild og fyrir fólksbíla) auk hlutfalls nýskráðra fólksbíla. Í lok árs í fyrra var 
heildar ökutækjafloti 278 þúsund ökutæki og 18.052 voru rafmagn eða 6,5%. 

Niðurstaðan var sú að stefnumótunarfundur yrði haldinn 11. október. JBS og AMK munu 
senda fundarboð og finna fundarstjóra. 

 
b. Aðkoma annarra ráðuneyta að stjórn Grænu orkunnar 

Undanfarin ár hafa fulltrúar hins opinbera í GO verið frá ráðuneytum iðnaðar, umhverfis, 
innviða og efnahags. Í dag: FJR, IRN, URN. Nú hafa margir málaflokkar sameinast undir 
URN og tveir fulltrúar frá mismunandi teymum URN setið í stjórn GO. Húsnæðis og 
mannvirkjamál heyra undir IRN auk vegagerðar, hafna og innviða. 

 
2. Málefnavinna og samskipti við hagaðila 

a. Orkusjóður úthlutun 7. sept 
Mikil umræða hefur átt sér stað innan geirans um stuðning OS við innkaup sláttuvéla og 
lyftara. Einnig gagnrýnt að stöndug fyrirtæki hljóti stærstu styrkina. 
Tillögur um úthlutun vegna tækjakaupastyrkja fyrir trukka munu fara til ráðherra í vikunni, 
sem mun taka afstöðu til þess hvort auka fjármagni verið veitt í málaflokkinn. Upphaflega 
var reiknað með 400 milljónum í þessa úthlutun. 

 

https://orkustofnun.is/orkuskipti/orkusjodur/uthlutanir-2023


b. Eftirfylgni með Loftslagsvegvísum atvinnulífsins 
Stuðningur við orkuskipti Lagt hefur verið til að auk ívilnana til orkuskipta þurfi einnig að 
hækka álögur á bifreiðar og tæki sem eru ósparneytin. URN og FJR vinna nú hörðum 
höndum að útfærslu fjárstuðnings fyrir vistvæn tæki sem ráðgert er að fari í gegnum 
Orkusjóð frá og með áramótum. Óvissan um framhaldið hefur gert það að verkum að 
bílaumboð auglýsa rafbíla stöðugt, með þeim skilaboðum að þeir hækki um 1320 þúsund 
um áramót. Bílgreinin hefur lagt höfuð áherslu á fyrirsjáanleika í þessum efnum. Nú þegar 
hafa bílar verið pantaðir sem fara í framleiðslu í mars 2024. 
 
Nýstofnaður starfshópur sem mun fara yfir starfsumgjörð fyrirtækja á orkumarkaði út frá 
samkeppnishæfni, orkunýtingu og orkuskiptum. Vinna hópsins mun einnig ná til 
niðurstaðna starfhóps um möguleika til að hraða orkuskiptum í flugi og tillögum í vegvísi 
um vetni og rafeldsneyti. Ráðgert að hann skili af sér tillögum í maí 2024. 

 
3. Viðburðir 2023 

a. Örfyrirlestrar með Orkusjóði viðburður 23. október 
Átta aðilar að Grænu orkunni hafa sóst eftir þátttöku með örerindi en einnig munu 
styrkþegar nýjustu úthlutunar Orkusjóðs fjalla um sín verkefni. Ráðherra mun flytja 
opnunarávarp. 
 

b. Heimsókn Nikola á Arctic Circle? 
Nikola mun að öllum líkindum halda erindi á málstofu í tengslum við Arctic Circle 19.-21. 
október. Samþykkt að bjóða fulltrúum þeirra að halda erindi í samstarfi við Grænu orkuna. 
 

c. Aðrar tillögur 
Viðburðum um orkuskipti hefur farið fjölgandi undanfarin ár og æ fleiri hagsmunaaðilar 
sem koma að málefninu. GO hefur dregið úr viðburðahaldi og lagt áherslu á annað en 
einnig sameinast um viðburði með öðrum. Ákveðið að skoða þetta betur í kjölfar 
stefnumótunarfundar í október, þ.e. leggja áherslu á fundi, viðburði eða annað sem styðja 
við helstu markmið félagsins. Almennt virðist fólk hafa tök á að mæta á stutta fundi t.d. í 
hádeginu frekar lengri málstofur – mikil samkeppni er orðið um tíma fólks og athygli. 
 

4. Önnur mál 
a. Fundartímar fram yfir áramót 

Stefnumótunarfundur stjórnar 11. október í Ármúla 6. 
föstudagur 27. október 10.30 
föstudagur 1. desember  
föstudagur 12. janúar 2024 
 

https://www.loftslagsvegvisar.is/
https://www.stjornarradid.is/efst-a-baugi/frettir/stok-frett/2023/09/18/nefndafrett/
https://www.stjornarradid.is/efst-a-baugi/frettir/stok-frett/2023/02/23/Leidir-til-hrada-orkuskiptum-i-flugi-til-skodunar-starfshopur-skipadur/
https://www.stjornarradid.is/efst-a-baugi/frettir/stok-frett/2021/06/10/Radherra-laetur-vinna-Vegvisi-fyrir-vetni-og-rafeldsneyti/
https://www.stjornarradid.is/efst-a-baugi/frettir/stok-frett/2021/06/10/Radherra-laetur-vinna-Vegvisi-fyrir-vetni-og-rafeldsneyti/
https://www.arcticcircle.org/assemblies/arctic-circle-assembly-2023
https://www.arcticcircle.org/assemblies/arctic-circle-assembly-2023

